
De tua importunitate non possum non admirari, cum
iam penitus denegaverim ne michi litteras vel aliquid
transmittere auderes; et nunc sic me sollicitas ut me
credas alterabilem esse. Sed non reperitur nodus in sirpo,
et flos mirice permanet inviolabilis nec est feno similis
quod secatum facile arescit. Vidisti forte virgulta in
deserto et complacuerunt tibi pomeria Damasci. Sed non
omne quod placet potest ut credis haberi.


